
Doğma torpaqlarımız bizi gözləyir!
Tarixi dini abidələrimizə qarşı 
ERMƏNI  VANDALIZMI

İki əsrdən artıqdır ki, 
Azərbaycan xal qına qarşı da-
vam edən erməni təca vüzünün 
qurbanları həm də tarixi-dini 
abidələr, müqəddəs ocaqlar 
və məbədlərdir. Tarixi-dini 
abidələr xalqımızın milli kimli-
yini, mənəvi-əxlaqi dəyərlərini 
və adət-ənənələrini özünə 
təcəssüm etdirən, onun ruhani 
yaddaşını hifz edən müqəddəs 
məkanlardır. Buna görə də 
Azərbaycanın işğal olun muş 
ərazilərində yerləşən maddi-
mədəniyyət nümunələrini, o 
cümlədən tarixi-dini abidələri 
məhv etmək Ermə nistanın 
təcavüzkar siyasətinin tərkib 
hissələrindən biridir. 

Azərbaycan Respublikası Nazirlər 
Kabinetinin 2001-ci il 2 avqust ta-
rixli qərarı ilə təsdiq edilmiş “Dün-
ya əhəmiyyətli daşınmaz tarix və 
mədəniyyət abidələrinin siyahısı”, 
“Ölkə əhəmiyyətli daşınmaz tarix və 
mədəniyyət abidələrinin siyahısı” və 
“Yerli əhəmiyyətli daşınmaz tarix və 
mədəniyyət abidələrinin siyahısı”na 
əsasən, işğal olunmuş ərazilərdə dövlət 
qeydiyyatında olan tarix və mədəniyyət 
abidələrinin ümumi sayı 900-dən 
 çoxdur.

Azərbaycanın işğal edilmiş 
ərazilərində tarixi-dini abidələrin 
ümumi sayı 403-dür. Onlardan  67-si 
məscid, 144-ü məbəd, 192-si isə 
ziyarətgahlardır. Qəbiristanlıqların sayı 
isə 900-dən artıqdır.

Bu fikirlər Azərbaycan Respublika-
sının Dini Qurumlarla İş üzrə Dövlət 
Komitəsinin sədri, Yeni Azərbaycan 
Partiyası İcra katibinin müavini Mübariz 
Qurbanlının “Tarixi dini abidələrimizə 
qarşı erməni vandalizmi” sərlövhəli 
məqaləsində yer alıb. 

Məqalədə, həmçinin deyilir: “Məlum 
olduğu kimi, Ermənistanın işğalçı-
lıq siyasəti nəticəsində Azərbaycan 
xalqına məxsus çoxəsrlik qədim tarixi-
dini abidələr dağıdılaraq yerlə-yeksan 
edilmiş, onların bir qismi isə saxtalaşdı-
rılaraq erməniləşdirilmişdir. Təcavüzkar 
dövlətin bu cür vandal əməllərə əl 
atmaqda əsas məqsədi bizim minilliklər 
ərzində yaşadığımız torpaqlarda həm 

tarixi keçmişimizi, həm də mənəvi yad-
daşımızı məhv etməkdir. 

Ermənistan Azərbaycan xalqına 
məxsus tarixi-dini abidələrə qarşı 
təcavüzünü müxtəlif istiqamətlərdə 
aparır. Belə ki, milli mənsubiyyəti və 
dini ənənələri özündə əks etdirən 
abidələr tamamilə dağıdılmış və ya 
erməniləşdirilməsinə, özgələşdirilib 
dəyişdirilməsinə cəhdlər edilmişdir. 

İşğal altındakı müsəlman dini 
kimliyinə aid olan abidələr, o cümlədən 
digər mədəniyyət nümunələri dağıdıl-
maqla yanaşı, həm də təhqir olunur. Son 
illərdə məscidlərdə mal-qara və digər 
heyvanların saxlanılması faktı Qərb 
ölkələrinin fotomüxbirləri tərəfindən 
də lentə alınmış və bütün dünya 
ictimaiyyəti bu kadrlarla tanış olmuşdur. 
Bundan başqa, Qafqaz Albaniyasına 
məxsus məbədlər erməniləşdirilərək 
qriqoryanlaşdırılmışdır. 

Azərbaycanın işğal olunmuş Dağlıq 
Qarabağ bölgəsi və onun ətrafındakı 7 
rayonun ərazisində yerləşən Yuxarı və 
Aşağı Gövhər Ağa məscidləri (Şuşa), 
Saatlı məscidi (Şuşa) və Ağdamda 
Cümə məscidi dağıdılmış, Ağoğlan 
(Laçın rayonu), Xudavəng (Kəlbəcər 
rayonu), Gəncəsər məbədləri (Ağdərə 
rayonu) və sair erməniləşdirilərək qriqor-
yanlaşdırılmışdır. Bəzən isə ermənilər 
işğal etdikləri ərazilərdə yerləşən 
məscidlərin Azərbaycan xalqına deyil, 
başqa dövlətlərə məxsus olduğunu 
iddia edir və bu niyyətlə məkrli addımlar 
atırlar. 

Ermənilərin bu cür vandal əməllərinə 
Ermənistandakı tarixi Azərbaycan 
ərazilərində yerləşən dini abidələr də 
məruz qalmışdır. İrəvan Şah Abbas 
məscidi, Dəmirbulaq məscidi, Hacı 
Novruz Əli məscidi, Sərdar məscidi, Bu-
ğakar ziyarətgahı, Ağadədə ziyarətgahı 
və digər müqəddəs yerləri ermənilər 

tamamilə uçurmuş, Göy məscidin isə 
memarlıq xüsusiyyətlərini dəyişdirərək 
onun İran abidəsi olduğu iddia 
 edilmişdir. 

Dini abidələrimizə qarşı erməni 
təcavüzü bu gün də davam edir. 
Belə ki, 2016-cı ildə baş verən Aprel 
döyüşləri zamanı Ermənistan silah-
lı birləşmələrinin törətdiyi təxribatlar 
nəticəsində Ağdam və Tərtər rayonları-
nın ərazilərində başqa məntəqələrlə ya-
naşı, XIX əsrə aid tarixi-dini abidələr də 
erməni vandalizminə məruz qalmış, bəzi 
məscidlərə isə ciddi ziyan dəymişdir.

İşğalçı Ermənistanın tarixi-dini 
abidələrimizə vurduğu ziyan da-
vam etməkdədir. Hərb cəbhəsində 
uğursuzluğa məruz qalan erməni 
silahlı birləşmələri mülki yaşayış 
yerlərinə, o cümlədən tarixi abidələrə, 
qəbiristanlıqlara, ziyarət yerlərinə atəş 
açmaqdadırlar. Gəncə şəhərinə, Bərdə, 
Goranboy, Ağcabədi, Tərtər, Ağdam, 
Füzuli, Beyləqan rayonlarına atılan 
raket və top mərmiləri nəticəsində bir 
sıra tarixi-dini abidələrə də xeyli zərər 
yetirilmişdir.

Belə ki, 2020-ci il sentyabrın 
 27-dən başlayaraq Ermənistan silahlı 
qüvvələrinin müxtəlif növ silahlar-
dan, o cümlədən ağır artilleriyadan 
istifadə edərək Azərbaycanın yaşayış 
məntəqələrini atəşə tutması nəticəsində 
Füzuli rayonunun Babı kəndinin ya-
xınlığında yerləşən qəbiristanlıqdakı 
Şeyx Babı türbəsinə ciddi ziyan dəymiş, 
həmçinin düşmən tərəfindən atılan 
mərmi Beyləqan rayonundakı Cərcis 
peyğəmbər ziyarətgahının yaxınlığına 
düşmüşdür. 

Azərbaycanın işğal olunmuş 
ərazilərində insanlıq və mülkiyyət 
əleyhinə olan cinayətlərə, mədəni 
irsin dağıdılmasına görə Ermənistan 
məsuliyyət daşıyır. Ermənistanın 
xalqımıza məxsus abidələri dağıtması 
“Silahlı münaqişə baş verdikdə mədəni 
dəyərlərin qorunması haqqında” 1954-
cü il Haaqa Konvensiyası, “Arxeoloji 
irsin mühafizəsi haqqında” 1992-ci il 
Avropa Konvensiyası və “Ümumdünya 
mədəni və təbii irsin mühafizəsi haqqın-
da” UNESCO-nun 1972-ci il Konvensi-
yasının tələblərinə ziddir. Ermənistan 
tərəfindən Azərbaycan xalqının mədəni 
irsinin məhv edilməsinə və saxta-
laşdırılmasına yönəlmiş, beynəlxalq 
sənədlərdə bəşəri cinayət kimi 
qiymətləndirilən bu əməllər bütün bəşər 
mədəniyyətinə qarşı təcavüzdür”. 

– Oktyabrın 4-də cənab Ali Baş Ko-
mandanımız, Cəbrayıl şəhərinin azad 
edildiyini elan etdi! Bu, həm öncəki 
qurtuluşların parlaq davamı, həm də 
hadisələrin mümkün inkişaf tempini, 
hər açılan sabaha sarsılmaz inamımızı 
göstərir! Təlaş içində sağa-sola atəş 
açan düşmən, Gəncəyə, Beyləqana, 
daha sonra digər ərazilərimizə raket 
atmaqla düşdüyü girdabı göstərmiş 
oldu! Ali Baş Komandanına, dövlətinə, 
ordusuna inanan xalqın nümayəndələri, 
heç də hər ölkədə, hər xalqda rast 
gəlmədiyimiz böyük coşğu ilə qələbənin 
təminində öz töhfəsini vermək üçün 
can atır.

Suqovuşan və azad edilən digər 
ərazilərimizin, xüsusilə, Arazboyu, 
Xudafərinli Cəbrayılın strateji önəmi 
barədə hərbçilərimizin, ekspertlərin 
rəyləri ilə tanış olduqca, təkzibedilməz 
şəkildə görünür ki, “hüququndan keçən 
əsgər”lərimiz tarix yazır! Düşmənin qo-
yub qaçdığı döyüş bayraqları, çoxsaylı 
silah-sursat, hərbi texnika göstərir ki, 
erməni öz hərbçi namusunu hifz etmək 
iqtidarında deyil. Görürük ki, azad 
olunan yerlər kilid nöqtələrə malikdir və 
digər – daha böyük ərazilərimizin azad 
olunması üçün fövqəladə əhəmiyyət 
daşıyır. Digər yandan, cəbhənin 
gerisindəki mülki əhalimizin düşmən 
atəşindən daha etibarlı müdafiəsi 
imkanları genişlənir, habelə düşmənin 
döyüş ruhunun özlərinə layiq şəkildə 
sıfırlanması prosesi güclənir. 

Bu aqibəti ermənilər haqsızlıqla, 
soyqırımı aktları törədə-törədə illərlə 
özləri yaratdılar. Ermənistan sülhə 
gəlməyərək, hətta bizi daha yeni 
torpaqların işğalı ilə hədələyərək, bizə 
hərbdən başqa seçim qoymadı! Onsuz 
da kövrək xarakterli olan atəşkəs reji-

mini az qala hər gün pozan Ermənistan 
silahlı qüvvələri, öz təcavüzkarlığını 
“guya demokrat” Paşinyanın səbatsız 
davranışları ilə tamamlayaraq, bu il 
daha tez-tez hücumlar, təxribatlar 
törətməkdəydi. İyulda Tovuzda sərhəd 
təxribatı, avqustda Goranboyda diver-
siya - kəşfiyyat həmləsi, nəhayət, sent-
yabrda işğal altındakı Qarabağ torpaq-
larından genişmiqyaslı hücum və hərbi 
təxribatlarla danışıq, sülh anlayışının 
onlar üçün əyləncə, imitasiya vasitəsi 
olduğunu bir daha sübut etdilər! Bunun-
la da, bizim əks-həmləmiz, bütün cəbhə 
boyu güclü hücumumuz qaçılmaz oldu. 

“İndi danışıqlardan, sülhdən da-
nışmaq Ermənistan üçün əyləncə 
mövzusu olmayacaq, artıq buna həyati 
ehtiyacları var.” – deyən deputat bildirdi 
ki, onlar bir az keçmişə dönüb baxsalar, 
yaxşı olar: “İlk prezidentləri Petrosya-
nın illər öncə dediyi “sonralar yalva-
racağımız şərtlərə indi razı olmalıyıq” 
şəklindəki açıqlamalarını Ermənistanın 
başbilənlərinin indilərdə xatırlayıb-xa-
tırlamadığını deyə bilmərəm, ancaq 
onu deyə bilərəm ki, cəbhədə yeni 
situasiya yaranıb. Artıq heç nə öncəki 
kimi olmayacaq. Bizim uzunmüddətli 
dözümümüzdən, beynəlxalq hüquqa 
çağırışlarımızdan nəticə çıxarmağa 
qabiliyyəti çatmayan, özlərini “keçilməz 
sədd”lərə, “qalib tərəf üstünlüyü”nə 
inandıran Ermənistan tərəfi, indi buyur-
sun, düşünmək üçün nə qədər qiymətli 
vaxt və digər şanslar itirdiyini yaxşı-
yaxşı hesablasın. 

Ermənistan həmişə beynəlxalq kon-
yunkturaya, havadar dəstəyinə, erməni 
diaspor və lobbi güclərinin maddi və 
digər dəstəklərinə bel bağlayırdı. Biz 
isə haqqın nazilsə də üzülmədiyinə, 
ədalətin qələbəsinə inanır, haqlı 

mövqeyimizə, öz daxili gücümüzə 
arxalanırdıq. Budur, Ermənistan 
hakimiyyəti, “ictimai-siyasi fikir 
mərkəzləri” dövlətimizi gücsüz, arxasız, 
sadəlövh hesab etməkdən nəhayət ki, 
peşman oldular...

Biz dövlət olaraq, xalq və ölkə ola-
raq hər zaman məhz haqqın-ədalətin 
zəfərinə inandıq. Beynəlxalq hüququn 
təntənəsinə inandıq, öz gücümüzə 
arxalandıq və əlbəttə, zəfər üçün 
hazırlaşdıq! İstərdim, xüsusilə vurğu-
layaq ki, bu gün ön cəbhədə qazan-
dıqlarımız, həm də arxa cəbhədə illər 
uzunu qazandığımız iqtisadi gücün 
və beynəlxalq səviyyədə aparılan 
işin bəhrəsidir! Dövlət – xalq birliyinin 
bəhrəsidir!

Q.Paşayeva sonda cənab Ali 
Baş Komandanı, həmçinin  bütün 
hərbçiləri – general, zabit, gizir, çavuş 
və əzgərlərimizi, şəhid ailələrimizi 
ürəkdən təbrik edib, yeni qələbələrə 
sarsılmaz inamını ifadə etdi: “Yaralı 
hərbçilərimizə, mülki vətəndaşlarımıza 
tezliklə öz sağlamlıqlarına qovuşmala-
rını diləyir, şəhidlərimizin ruhuna dərin 
ehtiramımı bildirirəm!

Əziz gənclərimizi, ümumən xalqı-
mızı, Azərbaycansevərlərin hər birini 
cənab İlham Əliyevin Cəbrayılın 
azad edilməsi münasibəti ilə xal-
qa müraciətini təkrar dinləməyə, 
öyrənməyə çağırıram. Bu, günümü-
zün güzgüsüdür!

Bizim işimiz haqq işidir, biz 
mütləq qalib gələcəyik!

Dövlətimiz var olsun!”

Hazırladı: 
Zərifə BƏŞİRQIZI, 

“Xalq qəzeti”

Türkiyə ictimaiyyəti Azərbaycan 
əsgərinin uğurlarını alqışlayır

Ona Azərbaycan Prezi-
denti demişdi ki, əgər erməni 
əsgərlərinin ölməyini istəmirsə, 
Qarabağdan rədd olsun. 
Azərbaycan işğal altında olan 
torpaqların qaytarılmasını təklif 
edəndə niyə qulaq asmırdı? 
Paşinyan Qarabağın yolunu su 
yoluna döndərmişdi, məclislər 
qurur, toplantılar keçirirdi. 
Cəsarəti çatırsa, indi Qarabağa 
gəlsin, heç olmasa, döyüşdən 
sağ çıxmayan əsgərlərin ölüsü-
nü aparsın.

Cənab Prezidentin BMT 
tribunasından son iki çıxışı 
vətəndaşlarda böyük inam 
yaradıb. Türkiyə ictimaiyyəti 
Azərbaycanda gedən prosesləri 
diqqətlə izləyir. İndi küçələrə 
çıxanda görürsən ki, nəinki 
maşınlarda, mağazaların 
vitrinlərində, həmçinin balaca 

uşaqların əllərində də Türkiyə 
və Azərbaycan bayraqları var. 
Bu özü çox böyük hissdir və 
ruh yüksəkliyidir. Çox arzu 
edirik ki, bu yüksək əhvali-
ruhiyyə davam etsin. Türkiyənin 
Müdafiə nazirinin də bəyanatı 
ürəyimizdən xəbər verdi. Nazir 
dedi ki, “hansı danışıqdan 
söhbət gedə bilər? Otuz ildir da-
nışıq gedir”. Torpaqlar işğaldan 
azad ediləndən sonra danışmaq 
olar.Türkiyənin televiziya 
kanallarında Azərbaycanın əks-
hücumunu dəstəkləyən çağırış-
lar bizdə böyük ruh yüksəkliyi 
yaradır. Türkiyə ictimaiyyəti 

ordumuzun zəfərlərini alqış-
layır. “Türkiyə Universitetləri 
Məzunları” İctimai Birliyi ola-
raq, bir arzumuz olub ki, torpaq-
larımız işğaldan azad olsun.

 Azərbaycan Ordu-
su çox güclüdür, həmçinin 
vətəndaşlarda ruh yüksəkliyi 
böyükdür. Hamımız başa 
düşürük ki, mülki əhaliyə qarşı 
törədilən cinayətlər ruh düşkün-
lüyü, qorxu, vahimə yaratmaq 
məqsədləri daşıyan addım-
lardır. Cəbhəboyu ərazilərdə 
Ermənistanın təcavüzkar 
siyasəti bu dəfə keçməyəcək. 
Əksinə, düşmən əks-zərbələrlə 
torpaqlarımızdan qovulacaq. Ar-
tıq şanlı ordumuzun zəfərlərini 
də görürük. Ali Baş Komanda-
nın ətrafında birləşməli, sona 
qədər mübarizəmizi aparmalı 
və torpaqlarımızı düşmən 
tapdağından azad etməliyik. 
Beynəlxalq aləm dərk etməlidir 
ki, Azərbaycan işğalla heç vaxt 
razılaşmayacaq.

Çingiz BAYRAMOV, 
“Türkiyə Universitetləri 

Məzunları” İctimai Birliyinin 
sədri

Suqovuşan zəfəriSuqovuşan zəfəri
“Suqovuşanda artıq yalnız su qovuşmur! Ömür ömürə, qan 

qana, torpaq torpağa qovuşur Suqovuşanda! Suqovuşan öz 
doğma ruhuna, doğma sakinlərinə qovuşur! Bu möhtəşəm qo-
vuşmanı, tarixi görüşməni yaşadığımız üçün çox xoşbəxtik! Bu 
xoşbəxtliyi bizə yaşadan ordumuza, dövlətimizə və dövlət başçımı-
za minnətdarıq! Ali Baş Komandanımız xalqımıza qələbə müjdələri 
verdi: öncə, Suqovuşan, ardınca da, Talış (Tərtər), Mehdili, Çaxırlı, 
Aşağı Maralyan, Şəybəy, Quycaq (Cəbrayıl), Aşağı Əbdürrəhmanlı 
(Füzuli) kəndləri! Beləliklə, 30 ilə yaxın düşmən işğalı altında olan 
torpaqlarımıza, zəfər yürüşü uğurla davam edir!” Bu fikirləri Milli 
Məclisin Mədəniyyət komitəsinin sədri Qənirə Paşayeva Suqovuşan 
zəfərinə münasibət bildirərkən dedi və müzəffər ordumuza, onun 
qabiliyyətinə, gücünə inandığını əlavə etdi:  

Ermənistanın növbəti təxribatına qarşı bütün cəbhəboyu 
əks-hücuma keçən Azərbaycan Ordusu kəndlərimizi 
azad edərək irəliləyir. Paşinyan dünənə kimi min bir 
bəhanə ilə dialoqlardan yayınırdı, indi niyə havadarları 
ilə danışmaq üçün dəridən-qabıqdan çıxır. 

Ermənistan silahlı qüvvələri 
azərbaycanlı dinc əhaliyə qarşı qadağan 

olunmuş bombadan istifadə edib
 � Ermənistan silahlı qüvvələri 

cəbhənin Füzuli istiqamətində dinc 
əhaliyə qarşı qadağan olunmuş 
fosforlu bombalardan istifadə ediblər.

AZƏRTAC-ın cəbhə bölgəsinə ezam 
olunmuş müxbiri xəbər verir ki, xoşbəxtlikdən 
bomba partlamayıb. 

Dərhal əraziyə Azərbaycan Respublikası 
Ərazilərinin Minalardan Təmizlənməsi üzrə 
Milli Agentliyin əməkdaşları cəlb olunub. 
Xüsusi mühafizə qayda və şərtlərinə uyğun 
olaraq partlamayan bomba zərərsizləşdirilib.

Qeyd edək ki, fosforlu bombadan 
istifadə olunmasının qadağan edilməsi 
ilə bağlı müxtəlif beynəlxalq sənədlər var. 
İlk olaraq 1868-ci ildə Sankt-Peterburq 
deklarasiyası qəbul edilib. Bundan baş-
qa, müharibə qurbanlarının qorunması 
haqqında 1949-cu il Cenevrə konvensi-
yaları və əlavə protokollar, "Adi silahların 
konkret növləri haqqında konvensiyaya" 
III protokol (1980) (Həddən artıq ziyan 
vuran hesab edilə bilən və ya qeyri-seçim 
hərəkətinə malik adi silahların konkret 
növlərinin tətbiqinin qadağan edilməsi və 

ya məhdudiyyət qoyulması barədə konven-
siya) var.

Sənədlərdə qeyd olunub ki, istənilən 
şəraitdə mülki əhaliyə, ayrı-ayrı mülki 
şəxslərə və ya mülki obyektlərə yandırıcı 
silahdan tətbiq etməklə hücum qadağadır.

ANAMA: Goranboy rayonunda Ermənistan silahlı 
qüvvələrinin atdıqları 10 ədəd “Smerç” raketi aşkarlanıb

 � Oktyabrın 4-8-də Azərbaycan Respublikası Ərazilərinin Minalardan 
Təmizlənməsi üzrə Milli Agentliyin (ANAMA) xüsusi mobil əməliyyat 
qruplarının Goranboy rayonu ərazisində apardıqları əməliyyat-axtarış 
tədbirləri zamanı Ermənistan silahlı qüvvələri tərəfindən atılmış 10 ədəd 
9M528 raketi (Smerç) aşkarlanıb. 

ANAMA-dan AZƏRTAC-a bildiriblər ki, 
həmin raketlərdən üçünün içərisindən 9M525 
bombacıqları aşkarlanıb. Bu bombacıqlar 
da “Kaset sursatlar haqqında konvensiya”ya 
görə qadağan olunmuş sursatlar sinfinə da-

xildir. Həmçinin ərazidə aparılmış əməliyyat-
axtarış tədbirləri zamanı 9M525 kaset tipli 
raketin bombacıqları daşıma konteyneri və 
paylama borularının da aşkarlanması bu tipli 
raketlərin istifadəsini tam təsdiqləyir.

FHN: Ermənistan silahlı 
qüvvələrinin ağır artilleriya 

və raket atəşi nəticəsində 
Azərbaycandakı mülki 

obyektlərdə yanğınlar baş verib
 � Ermənistan silahlı qüvvələri Azərbaycan 

əhalisinin sıx yaşadığı məntəqələri, mülki obyektləri, 
o cümlədən fərdi və çoxmənzilli yaşayış binalarını, 
təsərrüfatları ağır artilleriya qurğularından və 
raketlərdən atəşə tutaraq mülki obyektlərdə dağıntı və 
yanğınlar törətməkdə davam edir.

Fövqəladə Hallar Nazirliyindən (FHN) AZƏRTAC-a bildiriblər 
ki, Ermənistan silahlı qüvvələrinin atdığı mərmi Ağcabədi rayo-
nunda vətəndaşa məxsus fərdi evdə yanğına səbəb olub. Əraziyə 
cəlb olunmuş FHN Dövlət Yanğından Mühafizə Xidmətinin müva-
fiq qüvvələri tərəfindən yanğının yaxınlıqdakı evlərə keçməsinin 
qarşısı alınıb.

Ağdam rayonunda düşmən artilleriyasının atdığı mərmi 
vətəndaşa məxsus köməkçi tikilinin yanar konstruksiyalarının 
alovlanmasına səbəb olub. Yanğınsöndürmə qüvvələri tərəfindən 
yaxınlıqdakı ev yanğından mühafizə edilib. Bundan əlavə, 
Ermənistan ordusunun atdığı mərmi səbəbindən Ağdam rayonunda 
digər vətəndaşa məxsus fərdi yaşayış evində yanğın baş verməsi 
barədə FHN-ə məlumat daxil olub. Düşmən tərəfindən ərazi 
intensiv atəş altında saxlanıldığından yanğına müdaxilə edilməsi 
mümkün olmayıb.

Qeyd edək ki, Fövqəladə Hallar Nazirliyi hazırda 
gücləndirilmiş iş rejimində fəaliyyət göstərir. Baş verən hər hansı 
fövqəladə hadisə ilə əlaqədar nazirliyin 112 – “qaynar” telefon 
xəttinə dərhal məlumat verilməsi xahiş olunur.

